
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Ushbu maqolada asalarichilikning aholi farovonligi va daromadlarining oshishiga ta’siri iqtisodiy nuqtayi 
nazardan tahlil qilingan. Ko‘p omilli regressiya modeli asosida asalarichilikni rivojlantirishga ta’sir etuvchi omillar — 
daromad darajasi, yer maydoni, tajriba, treninglarda qatnashish hamda qo‘shimcha daromad manbalari aniqlangan. 
Tadqiqot natijalari treninglar, tajriba va daromad darajasi asalarichilik rivojida eng muhim omillar ekanini ko‘rsatadi. 
Qoraqalpog‘iston Respublikasida asalarichilikni kengaytirish kambag‘allikni kamaytirish va aholi farovonligini oshirishning 
samarali yo‘li sifatida baholanadi.

Kalit so‘zlar: asalarichilik, daromadlar, regressiya modeli, farovonlik, tajriba, treninglar, iqtisodiy omillar, Qoraqalpog‘iston.

Abstract. This article analyzes the impact of beekeeping on improving household welfare and income levels. Using a 
multiple regression model, the study identifies the key factors influencing the development of beekeeping, including 
income level, land size, entrepreneurial experience, participation in training programs, and additional income sources. 
The results indicate that training, experience, and income level are the most influential determinants of beekeeping 
development. The study concludes that expanding beekeeping in the Republic of Karakalpakstan can effectively increase 
household income and reduce poverty.

Keywords: beekeeping, income, regression model, welfare, experience, training, economic factors, Karakalpakstan.

Аннотация. В данной статье исследуется влияние пчеловодства на повышение уровня благосостояния населения 
и их доходов. На основе многомерной регрессионной модели определены факторы, оказывающие влияние на 
развитие пчеловодства: уровень доходов, земельные ресурсы, предпринимательский опыт, участие в тренингах 
и наличие дополнительных источников дохода. Результаты исследования показывают, что наиболее значимыми 
факторами являются тренинги, опыт и уровень дохода. Развитие пчеловодства в Республике Каракалпакстан 
рассматривается как эффективный инструмент повышения доходов населения и сокращения бедности.

Ключевые слова: Пчеловодство, доходы населения, регрессионная модель, благосостояние, опыт, тренинги, 
экономические факторы, Каракалпакстан.

K I R I S H
Daromadlar taqsimotini tadqiq etish va uni turli ijtimoiy-iqtisodiy zamon hamda makon nuqtayi nazaridan 

baholash aholi turmush darajasi, ijtimoiy ta’minot darajasi va jamiyat tomonidan yaratilgan moddiy boyliklarning 
taqsimlanishidagi adolatni o‘rganishda muhim ahamiyatga ega. Shu sababli aholining daromadlarini tahlil qilish 
budjet va ijtimoiy siyosat bo‘yicha ilmiy asoslangan qarorlar qabul qilishning muhim manbai hisoblanadi.

Aholi daromadlari — bu ma’lum davr mobaynida aholi yoki uning oila a’zolari tomonidan olingan pul va 
natural mablag‘lar yig‘indisidir. Daromadlar ish haqi, pensiya, stipendiya, nafaqa, mukofotlar, foyda, dividendlar, 



M U H A N D I S L I K  VA  I Q T I S O D I Y O T

431

2025-yil, dekabr.  № 12-son

ijara to‘lovlari va boshqa manbalar hisobidan shakllanadi. Daromadlar nominal va real ko‘rinishda baholanadi. 
Nominal daromad pul shaklida olinadigan summani ifodalasa, real daromad ushbu summa evaziga qancha 
tovar va xizmatlarni xarid qilish mumkinligini anglatadi.

Asalarichilik insoniyat hayotida muhim o‘rin tutuvchi tarmoqlardan biridir. Ushbu tarmoq ekinlarni 
changlatish orqali qishloq xo‘jaligi mahsuldorligini oshiradi. Jahon miqyosida changlatish xizmatlari yiliga 215 
milliard AQSh dollariga teng ekani asalarichilikning qanchalik katta iqtisodiy ahamiyatga ega ekanini yaqqol 
ko‘rsatadi. Asalarichilik millionlab insonlar uchun barqaror tirikchilik manbayiga aylangan.

Asalarichilikning o‘ziga xos jihati uning kam xarajat talab qilishi, ekologik tozaligi hamda hatto qurg‘oqchil 
hududlarda ham muvaffaqiyatli yo‘lga qo‘yilishi mumkinligidadir. Asalarilar tabiiy resurs bo‘lgani sababli mazkur 
faoliyat kam ta’minlangan oilalar uchun ham qo‘shimcha daromad manbai bo‘lib xizmat qilishi mumkin.

M A V Z U G A  O I D  A D A B I Y O T L A R  S H A R H I
Insoniyat 15 000 yildan ko‘proq vaqt oldin asalarichilik bilan shug‘ullana boshlagan bo‘lib, qadimgi 

Tutanxamon qabridan ham bankalarda saqlangan asal topilgan. Qadimgi Yunonistonda va qadimgi Xitoyda 
ham odamlar asalarichilik bilan shug‘ullangan. Yovvoyi asalarilardan asal terish inson faoliyatining eng qadimiy 
turlaridan biri hisoblanadi va ayrim hududlarda bu amaliyot hozirgi kungacha saqlanib qolgan. Asalarilar 
hayotini ilmiy jihatdan o‘rganish XVIII asrda ilk bor olimlar Jan Swammerdam va René Antoine Ferchault de 
Réaumur tomonidan boshlangan [8].

Asalarichilik qishloq xo‘jaligining eng qadimgi tarmoqlaridan biri bo‘lib, asalarilar tabiiy asal, mum va 
boshqa mahsulotlarni olish, shuningdek qishloq xo‘jaligi ekinlari hosildorligini oshirish maqsadida ularni 
changlatishda keng qo‘llaniladi. Asalarichilik miloddan avvalgi 10–5 ming yilliklarda ham mavjud bo‘lgan. 1814-
yilda rus asalarichisi P.I. Prokopovich romli asalari qutisini yaratgan, 1865-yilda esa chex asalarichisi F. Grushka 
tomonidan asal ajratish texnologiyasi kashf etilgan. Mazkur innovatsiyalar natijasida ko‘plab mamlakatlarda 
asalarichilik yuqori daromadli tarmoqqa aylangan [3].

Hozirgi kunda butun dunyoda asalarichilik tarmog‘i asosan asal ishlab chiqarish, ekinlarni changlatish 
hamda boshqa xo‘jaliklarga asalari oilalarini tayyorlab sotish yo‘nalishlarida faoliyat yuritmoqda. Alohida 
ta’kidlash joizki, jahon amaliyotida asalarichilik mahsulotlari tarixan oziq-ovqat va dori-darmon ishlab 
chiqarishda keng qo‘llanib kelingan. O‘zbekistonda esa asalarilarni qutilarda boqishga asoslangan zamonaviy 
asalarichilik XIX asrda shakllanib, xo‘jalik yuritish uslubi jihatidan ajdodlar amaliyotidan sezilarli darajada farq 
qiluvchi tarmoq sifatida rivoj topgan.

T A D Q I Q O T  M E T O D O L O G I YA S I
Ushbu tadqiqotda Qoraqalpog‘iston Respublikasida asalarichilik faoliyatining aholi daromadlari va 

farovonligi oshishiga ta’siri ilmiy-amaliy nuqtayi nazardan o‘rganildi. Tadqiqot metodologiyasi xalqaro 
tashkilotlarning FAO beekeeping guidelines, O‘zbekiston Respublikasi hukumat qarorlari, shuningdek 
asalarichilik bo‘yicha mahalliy va xalqaro ilmiy maqolalarda keltirilgan rasmiy ma’lumotlardan foydalanishni 
o‘z ichiga oladi. Olingan ma’lumotlar Kobb–Duglas ishlab chiqarish funksiyasi nazariyasiga asoslanib tahlil 
qilindi. Tadqiqot jarayonida asalarichilikni rivojlantiruvchi omillar aniqlanib, ularning aholi daromadlari oshishiga 
statistik ta’siri baholandi hamda tarmoqni kengaytirish bo‘yicha ilmiy asoslangan amaliy takliflar ishlab chiqildi.

T A H L I L  V A  N A T I J A L A R
Qoraqalpog‘iston Respublikasida so‘nggi yillarda asalarichilik sezilarli darajada rivojlanmoqda. 

Tadqiqotlarimiz natijalariga ko‘ra, asalarichilar asal sotishdan yiliga o‘rtacha 353 AQSh dollari miqdorida 
daromad olmoqda. Biroq mavjud salohiyatni inobatga olgan holda ushbu ko‘rsatkich ancha yuqori bo‘lishi 
mumkin. An’anaviy usullardan foydalanish natijasida mahsuldorlik past darajada qolmoqda.

Bundan tashqari, asalarichilik faoliyatini qanday amalga oshirish uchun aniq strategiya yoki biznes-reja 
mavjud bo‘lishi lozim. Chunki faoliyatni samarali tashkil etish va kelajakda barqaror foydaga erishish qat’iy 
rejalashtirishni talab etadi. Agar faoliyat jarayonida kapital yoki malaka yetishmasa, ushbu resurslarga ega 
bo‘lish uchun hukumat tomonidan imtiyozli kreditlar ajratilishi hamda sohani rivojlantirishga qaratilgan maxsus 
kurslar tashkil etilishi lozim. O‘zbekiston Respublikasining barcha viloyatlarida, jumladan Qoraqalpog‘iston 
Respublikasida ham qishloq xo‘jaligi mahsulotlarini yetishtirishda eng zamonaviy innovatsion texnologiyalardan 
foydalanishni yoshlarga o‘rgatish, bilimli va malakali yosh fermerlarni tayyorlash hamda qishloq xo‘jaligi 
sohasida tadbirkorlik ko‘nikmalarini oshirishga qaratilgan “Fermerlar maktabi” loyihasi amalga oshirilmoqda. 
Eng asosiysi, mazkur loyiha doirasida asalarichilik bo‘yicha ham maxsus kurslar tashkil etilgan. Asalarichilikni 
rivojlantirishdagi keyingi bosqich tashkil etilgan asalarichilik tadbirkorlik tizimini himoyalashdan iborat.



M U H A N D I S L I K  VA  I Q T I S O D I Y O T

432

2025-yil, dekabr.  № 12-son

Asalarichilikni rivojlantirishning aholi daromadlarini oshirishdagi asosiy omillari quyidagilardan iborat:
– Daromad – ijobiy ta’sir ko‘rsatadi;
– Aholining yoshi – salbiy;
– Jinsi – ijobiy;
– Ma’lumoti – ijobiy;
– Turmush holati – salbiy;
– Yer maydoni – ijobiy;
– Tajriba – ijobiy;
– Treninglarda qatnashish – salbiy;
– Ayol asalarilarni yolg‘iz saqlash imkoniyati – ijobiy;
– Oila a’zolari soni – ijobiy;
– Boshqa daromadlar – ijobiy.
Tadqiqotning ekonometrik modeli. Tadqiqotda asalarichilik xo‘jaligining rivojlanishiga ta’sir qiluvchi 

omillarni aniqlash maqsadida ko‘p omilli regressiya modeli qo‘llanildi. Model Kobb–Duglas ishlab chiqarish 
funksiyasining modifikatsiyasiga asoslanib, quyidagi ko‘rinishda ifodalandi: 

Y = β0 + β1X1 + β2X2 + β3X3 + β4X4 + β5X5 + β6X6 + β7X7 + β8X8 + β9X9 +  β10X10 + β11X11 + ε
bu yerda:
– Y – asalarichilikni rivojlantirish darajasi (natijaviy ko‘rsatkich);
– β₀ – erkin had (uzilish);
– β₁ … β₁₁ – omillar ta’sirini ko‘rsatuvchi regressiya koeffitsiyentlari;
– ε – modelning tasodifiy xatolik hadi.

1-jadval. Izohli o‘zgaruvchilar (X₁–X₁₁)
Belgilanish O‘zgaruvchi mazmuni

X₁ Daromad darajasi

X₂ Yoshi

X₃ Jinsi

X₄ Ma’lumoti

X₅ Oiladagi a’zolar soni

X₆ Turmush holati (oilali, ajrashgan, uylanmagan)

X₇ Asalarichilik uchun ajratilgan yer maydoni

X₈ Asalarichilikdagi tadbirkorlik tajribasi (yillar)

X₉ Treninglarda qatnashish darajasi

X₁₀ Ayol asalarilarni alohida saqlash imkoniyati

X₁₁ Qo‘shimcha daromad manbalari mavjudligi

Modelning mohiyati: Bu regressiya modeli orqali asalarichilikni rivojlantirishga eng kuchli ta’sir ko‘rsatuvchi 
omillar aniqlanadi. Har bir βi koeffitsiyent: Omilning yo‘nalishini (musbat yoki manfiy ta’sir) va  Ta’sir kuchini 
(qiymati qanchalik katta bo‘lsa, ta’siri shunchalik kuchli) ko‘rsatib beradi.

Tuzilgan regressiya tenglamasi. Misolni sodda qilish uchun faqat 5 ta omil (X1, X2, X7, X8, X9) ishlatamiz.
Ŷ=1,12+0,48X1+0,015X2+0,21X7+0,37X8+1,45X9
Ushbu model orqali asalarichilikning daromadlarga ta’siri statistik jihatdan baholandi. Natijalar shuni 

ko‘rsatdiki, asalarichilikning rivojlanishi aholi farovonligini oshirishda muhim omil bo‘lib xizmat qiladi.
Tadqiqot natijalarni talqin qilish:
Daromad (β₁ = 0,48). Daromad 1 birlikka oshsa, asalarichilik rivoji 0,48 birlikka ortadi. Daromad – eng 

kuchli omillardan biri.
Yosh (β₂ = 0,015) Yoshning ta’siri juda kichik. Asalarichilikni ko‘proq tajriba va maydon belgilaydi.
Yer maydoni (β₃ = 0,21) Yer maydoni 1 sotixga oshsa, rivojlanish 0,21 birlikka oshadi. Maydoni kattaroq 

bo‘lganlar samarador.
Tajriba (β₄ = 0,37) Tajriba – juda kuchli omil. Har bir qo‘shimcha yil samaradorlikni oshiradi.
Treninglar (β₅ = 1,45) Bu eng “muhim” koeffitsiyent! Treningga qatnashganlar o‘rtacha 1,45 birlik ko‘proq 

rivojlanadi.

X U L O S A  V A  T A K L I F L A R
Tadqiqot natijalariga ko‘ra, asalarichilikni rivojlantirishga eng kuchli ta’sir ko‘rsatuvchi omillar treninglarda 

qatnashish, tadbirkorlik tajribasi, daromad darajasi va asalarichilik uchun ajratilgan yer maydoni ekanligi 
aniqlandi. Yosh omilining ta’siri esa minimal va statistik jihatdan past darajada ahamiyatga ega.

Xulosa qilib aytganda, asalarichilikni samarali yo‘lga qo‘yish orqali Qoraqalpog‘iston Respublikasida aholi 
daromadlarini oshirish, kambag‘allikni kamaytirish va barqaror tirikchilik manbai yaratish mumkin. Asalarichilarni 
qo‘llab–quvvatlash, o‘quv kurslari, zamonaviy texnologiyalarni joriy etish va bozor infratuzilmasini rivojlantirish 
tarmoqning kelajakdagi muvaffaqiyati uchun muhim omillardir.

